/WeesGerus
die naam sé alles!

Rudie & Mia is geluk
gewens met hul nuwe wa!
Nou kan hulle ook in ‘n
japtrap hul eie woonwa pak vir
lekker naweke weg!

Klein Rolandi, net 6 weke oud,
het  haar  eerste  kamp
bygewoon. ‘n Mens kon pa
Reinier se borsmaat sien
toeneem as enige iemand
aandag aan sy kleinding gee.

Klaarblyklik was daar Vrydag
‘Hamburgers” vir  aandete,
(on)gelukkig was die
Kroontjies reeds agtuur knus in
die vere.

Saterdagoggend se sonsopkoms
was prentjie mooi, bosveld
mooi. Met jou eerste koppie
sawwelyf besef jy dis stil. Stil
in en om jou. Dis dan wanneer
jy jou koffie regtig proe, jy die
sonstrale tussen die bome sien
dans en die vars lug inasem.
Dis mos kamp! Dis dan
wanneer ek wonder: wie is ek
om so bederf te word? Met jou
tweede koppie sawwelyf hoor
jy die geroep van die duiwe,
kweévoéls en tarentale en kon jy
die eerste kleingoed hoor lag.

“Koekversier, ek wil dit
asseblief nie doen nie! Hoe
vervelig gaan dit nie wees nie?”
Frits Kroon se woorde, al weke
voor die kamp. Dit was dus
uiters snaaks as jy die einste
man sien kinders uit die pad
stamp sodat hy nader aan die
versiersel kon kom en dit

boonop geniet (die soet van die
versiersuier of die versiering
self??7?)!

Mia, Rudie,

Wayne en

Annamarie

was kort op

sy hakke.

Die kinders

was net so

oulik!  Die

res van ons

het maar net

geproe  en

gekyk  hoe

die soet kleur in visuele
meesterstukke gevorm word!

Dit was komies om die
swembaddens vol spierwit lywe te
sien. Daar was jou waarlik nie
eers een wat ‘n bietjie kleur aan

die lyf gehad het nie! Van oud tot
jonk het in die verhitte

swembaddens baljaar tot hul
vingers en tone in roesyne
verander het! Die kinders se
skaterlag het die lug vol gehang.

Tragies is Oom Louis Meyer
Saterdagmiddag vermoedelik aan
‘n hartaanval oorlede. Vir ‘n
oomblik kon jy orals naby die
badkamer groepies mense in die
skemer sien saamdrom, vir ‘n
oomblik hoor hoe die hele kamp
asem inhou... Ongelukkig sou dit
Oom Louis se laaste kamp wees.
Ons innige meegevoel aan sy
familie en vriende.

Na afloop van die
Sondagerediens het die meeste
kamplede na die naaste Cadac
laat spander. = Oudergewoonte
sou eiers, varkrepies en ‘n sny of
twee brood die enigste lafenis vir
grommende hongerpyne bied.

Stadig maar seker het die kamp
leeggeloop. Dankie aan almal
wat betrokke was by die
re€llings, ons het wraggies lekker
Gerus!

